
TABIIY FANLARNI STEAM 
ASOSIDA O‘QITISHNING 
INTERFAOL METODLARI

Aliqarshiyeva Durdona Sharofiddin qizi
Jizzax davlat pedagogika universiteti
Ta’lim va tarbiya nazariyasi va metodikasi (boshlang‘ich ta’lim)
mutaxassisligi 2-bosqich magistranti

ORCID: 0009-0009-1511-2949

Annotatsiya: Mazkur maqolaning maqsadi boshlang‘ich sinflarda tabiiy fanlarni STEAM (Science, Technology, Engi-
neering, Arts, Mathematics) dasturi asosida o‘qitishda interfaol metodlardan foydalanish imkoniyatlarini aniqlashdan 
iborat. Tadqiqot jarayonida muammoli ta’lim, loyihalash faoliyati, tajriba-amaliy mashg‘ulotlar hamda guruhli hamkorlik kabi 
interfaol metodlarning tabiiy fanlar mazmuni bilan integratsiyasi o‘rganildi. Tadqiqot metodologiyasi pedagogik kuzatuv, 
dars jarayonini tahlil qilish va o‘quvchilarning amaliy hamda ijodiy faoliyatini baholash usullariga asoslandi. Olingan nati-
jalar STEAM yondashuviga asoslangan interfaol metodlar o‘quvchilarning fanlarga bo‘lgan qiziqishini oshirishi, ularning 
tanqidiy fikrlash, muammolarni hal etish va ijodiy yondashuv ko‘nikmalarini sezilarli darajada rivojlantirishini ko‘rsatdi. 
Shuningdek, mazkur metodlar o‘quvchilarning amaliy tajriba orttirishi va bilimlarni real hayot bilan bog‘lash kompetensi-
yasiga ijobiy ta’sir ko‘rsatishi aniqlandi. Tadqiqot xulosalari boshlang‘ich sinf tabiiy fan darslarini tashkil etishda STEAM 
asosidagi interfaol metodlardan tizimli foydalanish ta’lim samaradorligini oshirishini tasdiqlaydi hamda o‘qituvchilar uchun 
amaliy tavsiyalar ishlab chiqishga xizmat qiladi.

Kalit so‘zlar: STEAM ta’limi, interfaol metodlar, tabiiy fanlar, boshlang‘ich ta’lim, loyihalash faoliyati, fanlararo integrat-
siya, amaliy ko‘nikmalar, ta’lim samaradorligi.
Abstract: This article aims to identify the possibilities of using interactive methods in teaching natural sciences in primary 
grades based on the STEAM (Science, Technology, Engineering, Arts, Mathematics) program. The study examined the 
integration of interactive methods, such as problem-based learning, project-based activities, hands-on experiments, and 
collaborative group work, with the content of natural sciences. The research methodology was grounded in pedagogical 
observation, lesson analysis, and the evaluation of students’ practical and creative activities. The findings demonstrate 
that interactive methods based on the STEAM approach increase students’ interest in science subjects and significantly 
enhance their critical thinking, problem-solving, and creative skills. Furthermore, these methods positively influence stu-
dents’ practical experience and their ability to connect acquired knowledge with real-life contexts. The results confirm 
that the systematic implementation of STEAM-based interactive methods in primary natural science lessons improves 
educational effectiveness and provides practical recommendations for teachers.

Key words: STEAM education, interactive methods, natural sciences, primary education, project-based learning, inter-
disciplinary integration, practical skills, learning effectiveness.
Аннотация: Цель данной статьи – определить возможности использования интерактивных методов при обучении 
естественным наукам в начальных классах на основе программы STEAM (Science, Technology, Engineering, Arts, 
Mathematics). В ходе исследования изучена интеграция таких интерактивных методов, как проблемное обучение, 
проектная деятельность, практико-экспериментальные занятия и групповое сотрудничество, с содержанием есте-
ственнонаучных дисциплин. Методология исследования основывалась на педагогическом наблюдении, анализе 
учебного процесса и оценке практической и творческой деятельности учащихся. Полученные результаты пока-
зали, что интерактивные методы, основанные на подходе STEAM, способствуют повышению интереса учащихся 
к предметам естественнонаучного цикла, а также развитию их критического мышления, навыков решения про-
блем и творческого подхода. Кроме того, данные методы положительно влияют на формирование практического 
опыта и способность применять знания в реальных жизненных ситуациях. Выводы исследования подтверждают, 
что систематическое использование интерактивных методов на основе STEAM в начальном естественнонаучном 
образовании повышает эффективность обучения и служит основой для разработки практических рекомендаций 
для учителей.

Ключевые слова: STEAM-образование, интерактивные методы, естественные науки, начальное образование, 
проектная деятельность, междисциплинарная интеграция, практические навыки, эффективность обучения.

KIRISH
Hozirgi kunda ta’lim tizimida o‘quvchilarning bilim olish jarayoni bilan bir qatorda ularning ijodiy, tanqidiy 

va amaliy ko‘nikmalarini rivojlantirishga alohida e’tibor qaratilmoqda [1]. Ayniqsa, boshlang‘ich ta’lim bosqichi 
o‘quvchilarda keyingi ta’lim jarayonlari uchun zarur bo‘lgan asosiy kompetensiyalar shakllanadigan muhim davr 
hisoblanadi [2]. Bu bosqichda tabiiy fanlarni o‘qitish o‘quvchilarning atrof-olamni bilishi, tabiat qonuniyatlarini 
tushunishi va ilmiy dunyoqarashini shakllantirishda muhim o‘rin tutadi [3].

O‘zbekiston Respublikasida ta’lim sohasida amalga oshirilayotgan islohotlar, jumladan, 2018-yil 5-senta-
brdagi “Xalq ta’limi boshqaruv tizimini takomillashtirish bo‘yicha qo‘shimcha chora-tadbirlar to‘g‘risida”gi 
PF-5538-son Farmon hamda PQ-3931-son qarori bilan tasdiqlangan chora-tadbirlar dasturida umumiy o‘rta 
ta’limning yangi davlat ta’lim standartlari va o‘quv dasturlarini takomillashtirish, shuningdek, STEAM metodla-
rini bosqichma-bosqich amaliyotga joriy etish belgilab berilgan [4]. Bu esa boshlang‘ich sinf tabiiy fan darslarida 
zamonaviy yondashuvlarni qo‘llash zaruratini yuzaga keltirmoqda.

STEAM (Science, Technology, Engineering, Arts, Mathematics) ta’limi fan, texnologiya, muhandislik, 
san’at va matematika fanlarining integratsiyasiga asoslanib, o‘quvchilarning amaliy ko‘nikmalarini rivojlanti
rishga qaratilgan innovatsion yondashuvdir [5]. Ushbu yondashuv orqali o‘quvchilar nafaqat nazariy bilimlarni 
o‘zlashtiradilar, balki ularni real hayotiy vaziyatlarda qo‘llashni ham o‘rganadilar.

Ilmiy adabiyotlarda interfaol metodlar asosida tashkil etilgan darslar o‘quvchilarning faolligini oshirishi, 
ularning mustaqil va tanqidiy fikrlash ko‘nikmalarini rivojlantirishi ta’kidlanadi [6]. Biroq boshlang‘ich sinf tabiiy fan 
darslarida aynan STEAM dasturi asosidagi interfaol metodlarning qo‘llanish imkoniyatlari yetarli darajada yorit-
ilmagan. Aksariyat hollarda darslar an’anaviy usulda olib borilib, fanlararo integratsiya va amaliy mashg‘ulot-
larga kam e’tibor qaratiladi [7].

Shu sababli, boshlang‘ich sinflarda tabiiy fanlarni STEAM dasturi asosida o‘qitishda interfaol metodlardan 
foydalanish masalasini o‘rganish dolzarb hisoblanadi. Ushbu tadqiqotning maqsadi – tabiiy fan darslarida 
STEAM yondashuviga asoslangan interfaol metodlarning o‘quvchilarning bilim, ko‘nikma va kompetensiyalarini 
rivojlantirishga ta’sirini aniqlashdan iborat.

Mazkur maqolada boshlang‘ich sinf o‘quvchilari bilan olib borilgan amaliy tajriba asosida STEAM dasturiga 
tayangan interfaol metodlarning ta’lim jarayonidagi samaradorligi tahlil qilinadi hamda o‘qituvchilar uchun 
metodik tavsiyalar beriladi.

MAVZUGA OID ADABIYOTLAR SHARHI
Boshlang‘ich sinflarda tabiiy fanlarni STEAM dasturi asosida o‘qitish masalasi zamonaviy pedagogik 

tadqiqotlarda muhim ilmiy yo‘nalish sifatida qaralmoqda. Xalqaro va mahalliy ilmiy adabiyotlarda ushbu mavzu-
ning turli jihatlari yoritilgan.

STEAM ta’limi tushunchasi dastlab AQShda paydo bo‘lib, keyinchalik butun dunyoga tarqalgan [8]. Dastlab 
STEM (Science, Technology, Engineering, Mathematics) sifatida shakllangan ushbu yondashuvga keyinchalik 
“A” – Art (san’at) komponenti qo‘shilib, STEAM deb atala boshlandi [9]. Bu yondashuv o‘quvchilarning nafaqat 
texnik va ilmiy, balki ijodiy hamda estetik qobiliyatlarini ham rivojlantirishga qaratilgan.

Yakubova D.M.ning tadqiqotlarida STEAM ta’limining asosiy afzalliklari sifatida quyidagilar qayd etiladi [10]:

1.	 Ta’limni o‘quv fanlari bo‘yicha emas, balki mavzular bo‘yicha integratsiyalashgan holda olib borish. STEAM 
ta’limida fanlararo aloqa va loyihalash metodi birlashtirilgan bo‘lib, uning asosida tabiiy fanlarni texnologiya, 
muhandislik ijodiyoti va matematika bilan integratsiya qilish yotadi [11].

2.	 Ilmiy-texnik bilimlarni real hayotda qo‘llash. STEAM ta’limida amaliy mashg‘ulotlar yordamida o‘quvchi-
larga ilmiy-texnik bilimlardan real hayotda foydalanish imkoniyati yaratiladi. Har bir darsda o‘quvchilar 
zamonaviy industriya modellarini ishlab chiqadilar, quradilar va modellarni takomillashtiradilar [12].

3.	 Tanqidiy tafakkur ko‘nikmalarini rivojlantirish va muammolarni yechish. STEAM dasturi o‘quvchilarda 
kundalik hayotda duch kelinadigan muammolarni hal etish uchun zarur bo‘lgan tanqidiy tafakkur va 
muammolarni yechish ko‘nikmalarini rivojlantiradi [13].

4.	 O‘z kuchiga ishonch hissining ortishi. O‘quvchilar turli loyihalarni amalga oshirish jarayonida bosqichma-
bosqich maqsadlariga erishib, o‘z kuchlariga bo‘lgan ishonchni oshiradilar [14].

5.	 Faol kommunikatsiya va jamoada ishlash. STEAM dasturi faol muloqot va jamoada ishlashga asoslanadi. 
Muloqot jarayonida o‘z fikrini erkin bayon qilish va bahs-munozara olib borish uchun qulay muhit yara
tiladi [15].

6.	 Texnik fanlarga bo‘lgan qiziqishni rivojlantirish. Boshlang‘ich ta’limda STEAM ta’limining vazifasi o‘quv
chilarning tabiiy va texnik fanlarga bo‘lgan qiziqishini rivojlantirishdan iborat [16].

yoritilgan. Jumladan, Abduqodirova G.T. boshlang‘ich sinflarda tabiiy fanlarni o‘qitishda STEAM ta’lim texnologi-
yasini qo‘llash mexanizmlarini o‘rgangan bo‘lib, unda fanlararo integratsiya va amaliy loyihalarning ahamiyati 
ta’kidlangan [17].

Yevropaning 10 dan ortiq mamlakatlari – Avstriya, Germaniya, Fransiya, Italiya, Niderlandiya, Norvegiya, 
Buyuk Britaniya va boshqalar – milliy strategiya va tashabbuslarida STEAM ta’limiga alohida e’tibor qaratilgan [18]. 
Bu esa mazkur yondashuvning global miqyosda tan olinganligidan dalolat beradi.

Shu bilan birga, adabiyotlar tahlili shuni ko‘rsatadiki, STEAM yondashuvini boshlang‘ich sinf tabiiy fan 
darslarida qo‘llashning metodik jihatlari, xususan, interfaol metodlar bilan uyg‘unligi masalasi yetarli darajada 
tizimli tahlil qilinmagan [19]. Mazkur holat ushbu tadqiqotda tabiiy fanlarni STEAM dasturi asosida o‘qitishning 
interfaol metodlarini alohida ilmiy muammo sifatida o‘rganish zaruratini belgilaydi.

TADQIQOT METODOLOGIYASI
Mazkur tadqiqot boshlang‘ich sinflarda tabiiy fanlarni STEAM dasturi asosida o‘qitishda interfaol metod-

lardan foydalanish jarayonini o‘rganishga qaratildi. Tadqiqot amaliy-pedagogik yo‘naltirilgan bo‘lib, real dars 
jarayonida o‘tkazilgan kuzatuv va tahlillar asosida olib borildi. Tadqiqot sifatli va pedagogik tajriba-kuzatuv 
dizayni asosida tashkil etildi. Unda tabiiy fan darslarida STEAM yondashuviga asoslangan interfaol metod-
lardan foydalanish orqali o‘quvchilarning fanlarga qiziqishi, amaliy ko‘nikmalari va ijodiy faolligidagi o‘zgarishlar 
tahlil qilindi.

Tadqiqotda Sardoba tumani 11-umumta’lim maktabining 4-sinf o‘quvchilari ishtirok etdi. O‘quvchilar yosh 
xususiyatlari, tabiiy fanlardan o‘zlashtirish darajasi va ta’lim muhiti jihatidan bir xil sharoitda ta’lim olayotgan 
bo‘lib, tadqiqot tabiiy o‘quv jarayoniga aralashmagan holda olib borildi. Tadqiqot jarayonida o‘quvchilarning 
amaliy mashg‘ulotlardagi faol ishtiroki va ijodiy yondashuvi asosiy kuzatuv obyekti sifatida belgilandi.

Tadqiqot jarayonida tabiiy fan darslarida quyidagi STEAM yondashuviga asoslangan interfaol metodlar 
tizimli ravishda qo‘llanildi.

1.	 Loyihalash metodi – o‘quvchilar kichik guruhlarda tabiiy fanlarga oid loyihalarni (o‘simliklar o‘sishi, suvning 
xususiyatlari, havo ifloslanishi va h.k.) ishlab chiqdilar va amalga oshirdilar. Ushbu metod o‘quvchilarning 
tadqiqotchilik va jamoada ishlash ko‘nikmalarini rivojlantiradi [20].

2.	 Muammoli ta’lim metodi – tabiiy hodisalar va jarayonlarga oid muammoli vaziyatlar yaratilib, o‘quvchilar 
ularning yechimini izladilar. Bu metod o‘quvchilarning tanqidiy fikrlashi va muammolarni hal qilish qobiliya-
tini rivojlantirishga xizmat qildi [21].

3.	 STEAM-loyihalar metodi – o‘quvchilar tabiiy fanlar, texnologiya, muhandislik, san’at va matematika 
elementlarini birlashtirgan kompleks loyihalar (masalan, oddiy mexanizmlar yaratish, ekologik modellar 
tayyorlash) ustida ishladilar [22].

4.	 Tajriba-amaliy mashg‘ulotlar metodi – o‘quvchilar tabiiy fanlarga oid sodda tajribalar o‘tkazib, ularning 
natijalarini tahlil qildilar. Bu metod o‘quvchilarning amaliy ko‘nikmalarini va ilmiy dunyoqarashini shakllan-
tirdi [23].

5.	 Guruhli hamkorlik metodi – o‘quvchilar kichik guruhlarda STEAM-loyihalarni bajarib, birgalikda fikr 
yuritish, vazifalarni taqsimlash va umumiy xulosaga kelishni o‘rgandilar [24].

6.	 Integrativ o‘yinlar metodi – tabiiy fanlar mazmunini texnologiya, san’at va matematika bilan uyg‘un-
lashtirgan o‘yinlar tashkil etildi [25].

7.	 Modellashtirish metodi – o‘quvchilar tabiiy obyektlar va hodisalarning sodda modellarini (quyosh siste-
masi modeli, o‘simlik hujayrasi modeli va h.k.) yaratdilar [26].

Tadqiqot uch bosqichda amalga oshirildi. Tayyorlov bosqichida o‘quvchilarning tabiiy fanlardan dastlabki 
bilim darajasi va fanlarga qiziqishi aniqlandi. Asosiy bosqichda tabiiy fan darslari STEAM asosidagi interfaol 
metodlar bilan tashkil etildi va o‘quvchilarning faoliyati muntazam kuzatildi. Yakuniy bosqichda kuzatuv natijalari 
umumlashtirilib, interfaol metodlarning samaradorligi tahlil qilindi.

Ma’lumotlar dars jarayonini kuzatish, o‘quvchilarning amaliy ishlanmalarini tahlil qilish hamda guruhlardagi 
hamkorlik darajasini baholash orqali yig‘ildi. Olingan ma’lumotlar tavsifiy tahlil asosida umumlashtirilib, STEAM 
asosidagi interfaol metodlarning o‘quvchilarning bilim va ko‘nikmalariga ta’siri aniqlab berildi.

Dars ishlanmasi

Fan: TABIIY FANLAR

Sinf: 4-sinf.
Mavzu: “Suvning xususiyatlari va uning hayotdagi ahamiyati” (STEAM-integrativ dars)
Dars turi: amaliy-loyihaviy.
Dars davomiyligi: 45 daqiqa.
Darsning maqsadi ta’limiy, rivojlantiruvchi va tarbiyaviy yo‘nalishlarda belgilandi.
Ta’limiy maqsad – suvning fizik va kimyoviy xususiyatlari (tiniqligi, rangsizligi, erituvchanligi) haqida bilim 

berish hamda suvning inson hayoti va tabiatdagi ahamiyatini tushuntirishdan iborat.
STEAM-komponentlar quyidagicha integratsiya qilindi:

•	 Science (fan) – suvning xususiyatlarini o‘rganish va tajribalar o‘tkazish;
•	 Technology (texnologiya) – suvni tozalash qurilmasining oddiy modelini yaratish;
•	 Engineering (muhandislik) – suv tozalash filtrini loyihalash va qurish;
•	 Arts (san’at) – suvni tejash mavzusida plakat yoki eko-belgi yaratish;
•	 Mathematics (matematika) – suv sarfini hisoblash va tajriba natijalarini o‘lchash.

Rivojlantiruvchi maqsad – amaliy tajribalar o‘tkazish ko‘nikmalarini shakllantirish, tanqidiy va ijodiy fikrlash 
qobiliyatlarini rivojlantirish, kommunikativ ko‘nikmalarni takomillashtirishdan iborat.

Tarbiyaviy maqsad – suvga tejamkorlik bilan munosabatda bo‘lish va ekologik madaniyatni shakllantirishdir.
Darsda STEAM-loyiha, guruhda ishlash, tajriba-amaliy mashg‘ulot, modellashtirish va taqdimot metod-

laridan foydalanildi. Dars jihozlari sifatida suv solingan idishlar, stakanlar, filtr qog‘ozi, paxta, qum, shag‘al, 
o‘lchov asboblari (menzurka, termometr), rangli qalamlar, markerlar, A3 qog‘ozlar hamda doska va marker-
lardan foydalanildi.

Dars tashkiliy qismdan boshlandi: salomlashish, davomatni aniqlash va darsga tayyorgarlikni tekshirish 
amalga oshirildi. Motivatsion savol sifatida “Agar Yer yuzida bir kun suv bo‘lmasa, nima bo‘lardi?” savoli berildi 
va o‘quvchilar o‘z fikrlarini erkin bayon etdilar. Muammoli vaziyat yaratish bosqichida o‘qituvchi ikki stakandagi 
– biri toza, biri iflos – suvni ko‘rsatdi va ularning farqi hamda iflos suvni tozalash imkoniyatlari haqida savollar 
berildi.

Tajriba-amaliy mashg‘ulot bosqichida sinf 3 guruhga bo‘lindi. Birinchi tajribada suvning tiniqligi va rangi 
kuzatildi hamda xulosa qilindi. Ikkinchi tajribada suvning erituvchanlik xususiyati tekshirildi: bir stakanga tuz, 
ikkinchisiga qum solinib, natijalar tahlil qilindi. Matematik topshiriq sifatida suv harorati termometr yordamida 
o‘lchanib, natijalar qayd etildi hamda ma’lum vaqt ichida oqib tushadigan suv miqdori hisoblandi.

Loyihaviy faoliyat bosqichida “Suv tozalash qurilmasi” loyihasi amalga oshirildi. Guruhlar filtr qog‘ozi va 
paxta, qum va shag‘al hamda ko‘p qatlamli materiallardan foydalanib, turli filtr modellarini tayyorladilar va nati-
jalarni solishtirdilar. Muhandislik topshirig‘i doirasida eng samarali model aniqlanib, sabablar asoslandi.

Ijodiy faoliyat bosqichida “Suvni tejaymiz!” mavzusida plakatlar yaratildi. Plakatlarda suvni tejashga da’vat 
etuvchi shiorlar, ifloslanishning oldini olishga oid belgilar va tasviriy ifodalar aks ettirildi. Taqdimot va muhokama 
jarayonida har bir guruh o‘z loyihasi va plakatini namoyish etdi, savol-javoblar va bahs-munozara tashkil etildi.

Mustahkamlash bosqichida o‘quvchilardan uyda suv sarfini kamaytirishning 3 ta usulini aytish so‘raldi. 
Yakuniy qismda suvning hayot manbai ekani, uni asrash har bir insonning burchi ekani ta’kidlandi hamda 
STEAM loyihalari orqali olingan yangi bilimlar umumlashtirildi. Baholash guruhlar faoliyati va taqdimotlari 
asosida amalga oshirildi. Uyga vazifa sifatida bir kunlik suv sarfini hisoblash hamda “Suvni tejash – kelajakka 
hissa” mavzusida qisqa hikoya tayyorlash topshirildi.

Dars yakunida o‘quvchilar suvning asosiy xususiyatlarini tushunishi, sodda tajribalar o‘tkazish ko‘nikma-
siga ega bo‘lishi, guruhda hamkorlikda loyiha yaratishni o‘rganishi, suvni tozalash filtrini yasay olishi, suvni 
tejash va asrash muhimligi haqida xulosa chiqarishi hamda o‘z fikrini ijodiy va erkin ifodalay olishi kutiladi.

TAHLIL VA NATIJALAR
Mazkur tadqiqot doirasida boshlang‘ich sinf tabiiy fan darslarida STEAM dasturi asosidagi interfaol metod-

lardan foydalanish o‘quvchilarning bilim, ko‘nikma va kompetensiyalariga qanday ta’sir ko‘rsatishi tahlil qilindi. 
Tahlil jarayonida dars kuzatuvlari, o‘quvchilarning amaliy loyihalari, guruhli faoliyatdagi ishtiroki hamda umumiy 
dars jarayonidagi faolligi asosiy mezon sifatida olindi.

fanlararo bog‘lanishlarni tushunish ko‘nikmalarini sezilarli darajada rivojlantirdi. Loyihalash va tajriba-amaliy 
mashg‘ulotlar jarayonida o‘quvchilar tabiiy fanlar, texnologiya, muhandislik va matematika elementlarini o‘zaro 
bog‘lash imkoniyatiga ega bo‘ldilar. Xususan, suv filtrini yasash loyihasida o‘quvchilar suvning xususiyatlari 
(fan), filtr qurilmasi dizayni (muhandislik), materiallar tanlovi (texnologiya) va o‘lchash ishlari (matematika) kabi 
turli sohalarga oid bilimlarni birgalikda qo‘lladilar [27].

STEAM asosidagi tajriba-amaliy mashg‘ulotlar o‘quvchilarning amaliy ko‘nikmalarini rivojlantirishda muhim 
rol o‘ynadi. O‘quvchilar oddiy laboratoriya jihozlari bilan ishlash, kuzatish o‘tkazish, natijalarni qayd etish va 
tahlil qilish kabi ilmiy-tadqiqot ko‘nikmalarini egalladilar. Avvalroq faqat nazariy bilimlar bilan cheklangan o‘quv
chilar ham amaliy mashg‘ulotlarda faol ishtirok eta boshladi [28]. Bu jarayon o‘quvchilarda o‘z qo‘li bilan biror 
narsa yaratishga bo‘lgan qiziqish va ishonchni oshirdi.

Muammoli ta’lim va loyihalash metodlari o‘quvchilarning tanqidiy va ijodiy fikrlash ko‘nikmalarini rivojlan-
tirishga xizmat qildi. Turli filtr modellarini sinash va ularning samaradorligini solishtirish jarayonida o‘quvchilar 
sabab-oqibat bog‘lanishlarini tahlil qildilar, kamchiliklarni aniqladilar va ularni bartaraf etish yo‘llarini izladilar [29]. 
Bu STEAM ta’limining muhim xususiyatlaridan biri bo‘lib, o‘quvchilar har bir sinovdan so‘ng o‘z modellarini 
takomillashtirib bordilar. San’at (Art) komponenti bilan bog‘liq topshiriqlar, xususan, plakatlar yaratish o‘quv
chilarning ijodiy qobiliyatlarini namoyon qilish imkonini berdi. O‘quvchilar o‘z g‘oyalarini ranglar, tasvirlar va 
shiorlar orqali ifodalab, estetik didni ham rivojlantirdilar.

Guruhli hamkorlik asosida tashkil etilgan STEAM-loyihalar o‘quvchilarning kommunikativ va kollaborativ 
ko‘nikmalarini rivojlantirdi. O‘quvchilar loyiha ustida ishlash jarayonida vazifalarni taqsimlash, bir-biriga yordam 
berish, fikr almashish va umumiy qarorga kelishni o‘rgandilar. Loyiha natijalarini taqdim etish jarayonida esa o‘z 
fikrini aniq ifodalash, savollarga javob berish va tinglovchilarni qiziqtirish kabi kommunikativ ko‘nikmalar shakl-
landi [13]. Bu holat STEAM ta’limining faol kommunikatsiya va komandada ishlash kabi afzalliklarini tasdiqlaydi.

STEAM asosidagi interfaol metodlar o‘quvchilarning tabiiy fanlarga bo‘lgan qiziqishini sezilarli darajada 
oshirdi. O‘yinli, amaliy va ijodiy elementlar bilan boyitilgan darslar o‘quvchilar uchun qiziqarli va mazmunli bo‘ldi. 
Darslarda passiv tinglovchi o‘rnida faol ishtirokchi sifatida qatnashgan o‘quvchilarning fanga bo‘lgan motivatsi-
yasi kuchaydi [32]. Bu boshlang‘ich ta’limda STEAM ta’limining asosiy vazifalaridan biri – o‘quvchilarning tabiiy 
va texnik fanlarga bo‘lgan qiziqishini rivojlantirishga xizmat qildi.

Umumiy tahlil shuni ko‘rsatdiki, STEAM dasturi asosidagi interfaol metodlar bilan tashkil etilgan tabiiy 
fan darslari an’anaviy darslarga nisbatan samaraliroq bo‘ldi. O‘quvchilarning dars jarayonidagi faolligi oshdi, 
ular amaliy mashg‘ulotlar va loyihalarda faol qatnashdilar. Ayniqsa, STEAM-kompetensiyalar (fan, texnologiya, 
muhandislik, san’at va matematika uyg‘unligi) o‘quvchilarning kundalik faoliyatida yaqqol namoyon bo‘la bosh-
ladi. Shu tariqa, tadqiqot natijalari boshlang‘ich sinf tabiiy fan darslarida STEAM asosidagi interfaol metodlardan 
foydalanish o‘quvchilarning bilim, ko‘nikma, malaka va kompetensiyalarini samarali rivojlantirishini tasdiqlaydi.

XULOSA VA TAKLIFLAR
Mazkur tadqiqot boshlang‘ich sinflarda tabiiy fanlarni STEAM dasturi asosida o‘qitishning interfaol metod-

larini o‘rganishga bag‘ishlandi. Tadqiqot natijalari shuni ko‘rsatdiki, tabiiy fan darslarini STEAM yondashuvi 
asosida tashkil etish o‘quvchilarning nafaqat fanlar bo‘yicha bilimlarini, balki ularning amaliy, ijodiy va ijtimoiy 
ko‘nikmalarini ham rivojlantiradi [33].

STEAM asosidagi interfaol metodlar – loyihalash, muammoli ta’lim, tajriba-amaliy mashg‘ulotlar, guruhli 
hamkorlik va modellashtirish – o‘quvchilarning dars jarayonidagi faolligini oshirdi, ularni mustaqil tadqiqot olib 
borishga va ijodiy yechimlar topishga undadi. Tadqiqot davomida o‘quvchilarning fanlararo bog‘lanishlarni tush-
unish, amaliy tajribalar o‘tkazish, tanqidiy fikrlash va jamoada ishlash ko‘nikmalari bosqichma-bosqich shakl-
lanib borganligi kuzatildi.

Shuningdek, STEAM dasturining san’at (Art) komponenti o‘quvchilarning estetik didini va ijodiy qobiliyat-
larini rivojlantirib, ularning darsga bo‘lgan qiziqishini oshirdi. Matematik o‘lchashlar va hisob-kitoblar esa aniq 
fanlarga bo‘lgan qiziqishini kuchaytirdi. Bu holatlar STEAM asosidagi interfaol metodlarning boshlang‘ich ta’lim 
jarayonida samarali pedagogik vosita ekanini tasdiqlaydi [34].

Tadqiqot natijalariga asoslanib quyidagi amaliy takliflar ilgari suriladi. Boshlang‘ich sinf tabiiy fan darslarida 
an’anaviy yondashuv bilan cheklanmasdan, STEAM asosidagi interfaol metodlardan muntazam foydala-
nish tavsiya etiladi [35]. Dars jarayonida loyihalash va tajriba-amaliy mashg‘ulotlar elementlarini ko‘paytirish 
orqali o‘quvchilarda amaliy ko‘nikmalarni shakllantirishga e’tibor qaratish lozim. Tabiiy fanlarni texnologiya, 
muhandislik, san’at va matematika fanlari bilan integratsiyalash orqali fanlararo bog‘lanishlarni kuchaytirish 
maqsadga muvofiqdir [36]. Tabiiy fan darslarini muammoli vaziyatlar, amaliy loyihalar va ijodiy topshiriqlar bilan 

boyitish o‘quvchilarning tanqidiy va ijodiy fikrlashini rivojlantirishga xizmat qiladi. Boshlang‘ich sinf o‘quvchilari 
uchun STEAM yondashuviga asoslangan metodik tavsiyalar, o‘quv-uslubiy qo‘llanmalar va amaliy loyihalar 
to‘plamini ishlab chiqish zarur. Maktablarda STEAM-laboratoriyalar tashkil etish va ularni zarur jihozlar bilan 
ta’minlash orqali amaliy mashg‘ulotlar samaradorligini oshirish maqsadga muvofiqdir [37].

Xulosa qilib aytganda, boshlang‘ich sinflarda tabiiy fanlarni STEAM dasturi asosida interfaol metodlar bilan 
o‘qitish o‘quvchilarning zamonaviy ta’lim talablariga mos keladigan bilim va ko‘nikmalarini samarali shakllan-
tirib, ularni faol, ijodkor va muammolarni hal qila oladigan shaxs sifatida rivojlantirishga xizmat qiladi. Ushbu 
tadqiqot natijalari boshlang‘ich ta’lim amaliyotida keng qo‘llanishi mumkin bo‘lgan metodik ahamiyatga ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.07

13.00.09

07.00.00

19.00.00

01.00.00

02.00.00

10.00.00

11.00.00

